
IV. ENTIDADES LOCAIS
CONCELLO DE OURENSE
PARTICIPACIÓN CIDADÁ

EXTRACTO DA CONVOCATORIA DE SUBVENCIÓNS ÁS ASOCIACIÓNS DE VECIÑOS PARA 
O FUNCIONAMENTO E A REALIZACIÓN DE PROGRAMAS OU ACTIVIDADES A FAVOR DO 
ASOCIACIONISMO VECIÑAL E DA PARTICIPACIÓN CIDADÁ 2026

A Xunta de Goberno Local na sesión ordinaria do 5 de novembro de 2026, adoptou, entre outros, 
o seguinte Acordo:

30. Convocatoria de subvencións ás asociacións de veciños para o funcionamento e a realización 
de programas ou actividades a favor do asociacionismo veciñal e da participación cidadá para o ano 
2026. (Exp. 2026042930)

A Xunta de Goberno Local, de conformidade coa proposta, por unanimidade dos asistentes, 
acordou:

1. Aprobar a convocatoria das subvencións ás asociacións de veciños para o funcionamento e a 
realización de programas ou actividades a favor do asociacionismo veciñal e da participación cidadá 
no Concello de Ourense, para o ano 2026. (Código CSV: 67N7IGX8LWMQ9ATQ castelán, código 
CSV: 3XFZIDS7NE3AOJ52, galego)

2. Aprobar o gasto polo importe de 100.000 euros con cargo á partida 120.9240.48956 do orza-
mento municipal vixente. (Referencias de compromiso: RC 202600040280 e RCc (202600049383)

3. Ordenar a publicación do extracto da convocatoria na Base de datos Nacional de Subvencións 
e no BOP, para o seu coñecemento xeral e para os efectos oportunos.

Ourense, na data da sinatura electrónica. A concelleira-secretaria.
Asdo.: Tamara Silva Cid.

Convocatoria de subvencións ás asociacións de veciños para o funcionamento e a 
realización de programas ou actividades a favor do asociacionismo veciñal e da partici-
pación cidadá 2026.

A Concellería de Participación Cidadá do Concello de Ourense convoca axudas en materia de 
actividades veciñais para o exercicio 2026, que corresponden coa Liña I do Plan estratéxico de 
subvencións da Concellería de Participación Cidadá 2024-2026, en consonancia co procedemen-
to que aparece recollido nas bases reguladoras da concesión de subvencións a entidades sen 
ánimo de lucro para o funcionamento e a realización de programas e/ou actividades a favor do 
asociacionismo e da participación cidadá que se tramitan no mesmo expediente.

Primeiro. Solicitudes: prazo e forma

As solicitudes serán presentadas pola sede electrónica de calquera administración pública, di-
rixidas ao Concello de Ourense, de acordo con o artigo 14.2 da Lei 39/2015, do 1 de outubro, de 

procedemento administrativo común das administracións públicas, e achegarán a documentación 
requirida nas Bases reguladoras.

O prazo de presentación de solicitudes será de 10 días hábiles, que comezarán a contar desde 
o día seguinte ao da publicación da convocatoria no Boletín Oficial da Provincia.

Segundo. Lugar onde se poden obter as bases e formularios

As Bases reguladoras, (BOP 189, do venres 2 de outubro de 2026) desta convocatoria e os for-
mularios estarán ao dispor das persoas interesadas na páxina web do Concello www.ourense.gal,  
así como no Servizo de Participación Cidadá dende o día seguinte ao da súa publicación no Boletín 
Oficial da Provincia.

Terceiro. Procedemento

O procedemento de concesión das subvencións tramitarase en réxime de concorrencia competitiva. 
En todo aquilo non previsto nas bases reguladoras, estarase ao establecido na Lei 38/2003, do 17 de 
novembro, xeneral de subvencións, no seu regulamento, na Lei 9/2007, do 13 de xuño, de subvencións 
de Galicia e na Ordenanza xeral municipal de subvencións do Concello de Ourense.

Cuarto. Prazo de xustificación

A asociacións deberán presentar a documentación para a xustificación da subvención concedida 
detallada na Bases reguladoras e no prazo establecido na Base 13.

Liña I — Actividades e funcionamento das asociacións veciñais.

A. Obxectivos 

É obxecto desta convocatoria a concesión de subvencións da Liña 1 do Plan estratéxico de sub-
vencións de participación cidadá, destinadas á realización de programas ou actividades veciñais, 
entendendo como tales as actividades lúdicas, festivas, culturais e deportivas que non conten con 
axudas municipais específicas, cuxo obxectivo sexa mellorar a convivencia, e que favorezan a 
relación, colaboración e integración entre a veciñanza.

B. Beneficiarios

Poderán ser beneficiarias as asociacións de veciños con personalidade xurídica propia que 
reúnan os requisitos xerais establecidos no artigo 3 da Ordenanza xeral de subvencións e na base 
3 das bases reguladoras publicadas no BOP núm. 189, do venres 2 de outubro de 2026.

C. Crédito orzamentario

A subvención regulada nesta convocatoria concederase con cargo á aplicación orzamentaria  
120 9240 48956 dos orzamentos do Concello de Ourense para o exercicio en curso, cun orzamento 
de 100.000 € (RC 202600040280) e RCc (202600049383)

D. Contía

A contía das subvencións estará en función do custo dos programas e dos recursos cos que se 
conte para cubrir estes parcialmente. En ningún caso o importe da subvención poderá ser de tal 
contía que supere o 75 % do orzamento do proxecto nin os 4.000 € por solicitante.

E. Entrada en vigor

Entrará en vigor coa publicación do extracto da convocatoria no BOP
Ourense, na data da firma electrónica. 
O coordinador de Perímetro Rural, Conservación Viaria e Mobiliario Urbano adscrito funcional-

mente a Participación Cidadá (Decreto núm. 2024008466, do 25 de novembro de 2024). 
A xefa de Servizo de Cultura, Participación Cidadá e Xuventude (D.2026010551).
Asdo.: Silvia Alonso Fernández.

R. 2.711

